
Xalqın qəzeti�

1�1�-cu ildən çıxır Təsisçi: Azərbaycan Respublikası Prezidentinin İşlər İdarəsi və qəzetin redaksiya heyəti

Azərbaycanın “qırmızı xətti”: 
müstəqilliyimiz əbədidir!

Moskvanın Bakıdan 
umduqları...

Lev Tolstoydan Pyotr Tolstoya 
Yaxud 202N-u 2pritoina kimi görənlər haqqında rekviyem

3rezident İlham Ψliyev 3olşanın ölkəmizdə  
yeni təyin olunmuş səfirinin etimadnaməsini qəbul edib

Azərbaycan Respublikasının Prezidenti İlham Əliyev iyunun 2�-də Polşa Respub-
likasının ölkəmizdə yeni təyin olunmuş fövqəladə və səlahiyyətli səfiri Pavel Radoms-
kinin etimadnaməsini qəbul edib.

Səfir etimadnaməsini dövlətimizin başçısına 
təqdim etdi. 

Prezident İlham Əliyev səfirlə söhbət etdi.
Dövlətimizin başçısı Azərbaycanla Polşa 

arasında bir çox istiqamətdə əməkdaşlığı geniş-
ləndirmək üçün böyük potensialın olduğunu vur-
ğuladı, siyasi və iqtisadi sahədə əlaqələrimizin 
inkişafından məmnunluğunu bildirdi. 

Prezident İlham Əliyev Polşanın Avropa İtti-
faqının üzvü olduğunu deyərək, Azərbaycan-Av-
ropa İttifaqı əməkdaşlığı istiqamətində də ölkələ-

rimiz arasında qarşılıqlı fəaliyyətin önəminə 
toxundu. Dövlətimizin başçısı son dövrlərdə 
Azərbaycan ilə Avropa İttifaqı arasında yüksəksə-
viyyəli təmasların ikitərəfli münasibətlərdə yeni 
səhifənin açılmasına şərait yaratdığını qeyd etdi.

Səfir Polşa Respublikasının Prezidenti And-
jey Dudanın salamlarını dövlətimizin başçısına 
çatdırdı. 

Prezident İlham Əliyev salamlara görə min-
nətdarlığını bildirdi, onun da salamlarını Andjey 
Dudaya çatdırmağı xahiş etdi. 

Pavel Radomski Bakının inkişafının şahidi 
olduğunu deyərək, işğaldan azad edilmiş torpaq-
larımıza səfər etdiyini bildirdi və orada aparılan 
genişmiqyaslı quruculuq işlərinin, həmçinin hə-
min ərazilərin təbiətinin onda dərin təəssürat hissi 
yaratdığını vurğuladı.

Söhbət zamanı münasibətlərimizin genişlən-
dirilməsində iqtisadi əməkdaşlıq üzrə Hökumətlə-
rarası Komissiyanın və parlamentlərarası əlaqələr 
üzrə işçi qruplarının fəaliyyətinin əhəmiyyəti 
qeyd edildi. 

Görüşdə iqtisadi-ticari, energetika, nəqliyyat 
və digər sahələrdə əməkdaşlığın perspektivləri ilə 
bağlı fikir mübadiləsi aparıldı.

Azərbaycan diplomatiyası dostluğa, 
əməkdaşlığa, tərəfdaşlığa  xidmət edir

Xəzərin “Qarabağ” yatağı zəngin neft vəd edir
Xəzər dənizinin Azərbaycan sektorunda yer-

ləşən “Qarabağ” yatağından ilk neftin 202�-cu 
ildə hasil olunacağı planlaşdırılır. Artıq bunun 
üçün bütün zəruri sənədlər imzalanıb, layihə-
də yer alan şirkətlər və onların iştirak payları 
müəyyənləşdirilib.

Məlum olduğu kimi, ötən ayın əvvəllərində keçirilmiş 
Bakı Enerji Həftəsi çərçivəsində BP və Azərbaycan Döv-
lət Neft Şirkəti (SOCAR) arasında Xəzər dənizinin ölkə-
mizə aid sektorunda yerləşən iki dəniz kəşfiyyat və işlən-
mə blokunda iştirak paylarının dəqiqləşdirilməsi ilə bağlı 
sövdələşməni rəsmiləşdirən sazişlər imzalanıb. Həmin sa-
zişlərin biri “Qarabağ” neft yatağındakı ehtiyatların işlən-
məyə cəlb edilməsini nəzərdə tutur. Yeni sazişə əsasən isə 
SOCAR və BP “Qarabağ” layihəsi üzrə müvafiq olaraq 65 
faiz və 35 faiz iştirak payı əldə ediblər. Layihənin operato-
ru funksiyasını isə BP şirkəti həyata keçirəcək.

�ardÕ �-Fu səKifədə�

İlkin neftin oÕ[arÕlmasÕ  
����-Fu ildə J|zlənilir

Səhifə  4

Səhifə  4

Repressiyanın  
astar üzü

səhifə  6

səhifə  �

“Qohum evliliyi” 
tarixdə qaldı

səhifə  11

“Sərhəd yürüşü”nün 
qəhrəmanı

Dünya və rus ədəbiyyatının görkəmli simalarından olan Lev Nikolayeviç Tolstoy 
“Dirilmə” romanında zadəgan Dmitri Nexlyudovun kəndli .atyuşa Maslovaya qarşı 
haqsızlığı və sonradan getdiyi mənəvi dönüş yolu ilə ədalət, vicdan və tövbə səhnələ-
rini canlandırıb. hmumən, Tolstoyun yaradıcılığı millətlərdən, dinlərdən və dövrlər-
dən üstün ümumbəşəri ideyalarla zəngindir. Bu baxımdan onun ən məşhur romanı 
sayılan “Hərb və sülh” ayrıca vurğulanmalıdır. Romanda müharibənin dağıdıcı ma-
hiyyəti fonunda insan həyatının dəyəri, habelə yaşanan tarixin fəlsəfi çalarları kimi 
dərin mövzular son dərəcə universal səciyyə daşıyır.

Onu da bildirək ki, klassik rus ədəbiyyatın-
da insanpərvərliyi təlqin edən digər dühalar da 
olub və onların irsi bəşəriyyətin ədəbi xəzinəsi 
sayılır. Lev Tolstoy da belə dühalardandır. An-
caq onun yaradıcılığından bəhs etmək niyyə-
tindən uzağıq. Məqsədimiz Lev Tolstoy kimi 
nəhəngləri yetişdirən rus ictimai fikrinin hazır-

da düşdüyü acınacaqlı durumdan söz açmaq-
dır. Mövcud fonda istər-istəməz, sual yaranır: 
Görəsən, tolstoylar, dostoyevskilər və adlarını 
çəkmədiyimiz neçə-neçə dahilər dünyaya gəl-
məsəydilər, indi Rusiya necə olardı?

�ardÕ �-Fi səKifədə�

Əlqərəz, hazırda Tolstoy soyadlı biri 
Rusiya Dövlət Dumasının sədr müavinidir. 
Adı Pyotrdur və neonasist ruhlu bu məx-
luq ölkəsi üçün böyük utanc səhifəsinə 
çevrilmiş Yekaterinburq olaylarından söz 
açarkən, özünün ənənəvi hiddət ritorikası-
nı işə salıb. O, Azərbaycan Xarici İşlər Na-
zirliyinin soydaşlarımıza qarşı zorakılığın 
və qətlin araşdırılmasına çağırış ruhlu bə-
yanatına tərbiyəsiz formada münasibət bil-
dirib. P.Tolstoy, faktiki olaraq, azərbaycan-
lıların öldürülmələrinə haqq qazandırıb. 

Dövlət Dumasında əyləşən bu nean-
dertalın yarımçıq düşüncəsinə görə, Rusi-
ya özünün Azərbaycan əsilli vətəndaşlarını 
qətlə yetirmək, əzmək ixtiyarındaymış və 
heç bir başqa dövlət buna qarışa bilməz-
miş. Hər halda, P.Tolstoy Yekaterinburq 
məşəqqətinin nə üçün, hansı məqsədlə baş-
landığından xəbərdardır. Eləcə də hazırda 
Rusiyanın müxtəlif bölgələrindəki azər-
baycanlıların sıxışdırılmasının səbəbləri 
ona yaxşı məlumdur. 

...Fərq qoyulmur ki, kimsə ölkə vətən-
daşıdır, yoxsa yox. Buna görə birmənalı 
şəkildə demək olar ki, hazırda Rusiyada 
soydaşlarımıza qarşı yaşanan total təzyiq 
fonunda əsl repressiv mühit hökm sürmək-
dədir və mövcud durumu formalaşdıranlar, 
öz aləmlərində, Azərbaycana dərs verdik-
lərini düşünürlər. P.Tolstoy bu “dərsə” iy-
rənc motivlər qazandırmaqdan başqa bir 
şey etmir. Onun dilə gətirdikləri körpüləri 
yandırmaqdır...  

Bəli, Azərbaycan XİN yaydığı sənəd-
də diplomatik tonu qoruyaraq ümumi 
ifadələrlə kifayətlənib. Aydındır ki, qu-
rum adi kriminal səciyyə daşıyan olaya 
münasibət bildirməzdi. Deməli, məlum 
məsələlər var və indiki halda başlıca 
məqam P.Tolstoy və onun kimilərinin bu 
məsələlər fonunda həyasızlığa baş vurma-
larıdır. Görünür, belələri özlərini Dövlət 
Dumasının təmsilçisi yox, çar İvan Qroz-
nunun Opritçinasının üzvləri qiyafəsin-
də təsəvvürə gətirirlər. Opritçinadan söz 
düşmüşkən, əminliklə söyləyə bilərik ki, 
XV, əsr Rusiyasında insanlara qarşı ter-
rorun və qəddarlığın rəmzinə çevrilmiş 
sözügedən təşkilatın yerini hazırda Rusi-
ya polisinin “OMON” adlandırılan xüsusi 
təyinatlı dəstəsi tutur. 

Əlqərəz, P.Tolstoy iddia edib ki, Yeka-
terinburqda qətlə yetirilmiş Səfərov qar-
daşlarından biri, guya, ürək tutmasından 
vəfat edib. Yəni, polis evə daxil olanda, 
qorxudan stres keçirib və dünyasını dəyi-
şib. Tolstoy digər qardaşın ölüm səbəbinin 
araşdırıldığını da diqqətə çatdırıb. Necə 
deyərlər, utanmayasan, oynamağa nə var 
ki? Bu sərsəm fikrinə görə, Dövlət Du-
ması təmsilçisinin insan yox, əsl zombi 
olduğu ortadadır. Bəs məhkəməsi gedən 
azərbaycanlıların sifətlərindəki fiziki xə-
sarət, zorakılıq izlərinin, onların tanınmaz 
hala düşdüklərinin əksini tapmış və sosi-
al şəbəkərlərdə yayımlanmış görüntüləri 
nə edək? Əlbəttə, Tolstoy zərərçəkənlərin 
ayaqlarının sürüşüb yıxıldığını iddia edə 
bilər və onda bu “fikri” dilə gətirəcək “po-
tensialın” mövcudluğu şübhə doğurmur... 

Beləliklə, Pyotr Tolstoy kimi ksenefo-
bun Rusiyanın ali qanunverici orqanında 
təmsilçiliyi misli görünməmiş eybəcərlik, 
ölkənin dövlət idarəçiliyi və ictimai fikri 
adına böyük utancdır. Hərçənd, inanmı-
rıq ki, hazırda Rusiyada bu məqamı dü-
şünənlərin sayı zombiləşmişlərin sayından 
çoxdur. Əks halda, hansısa nüfuzlu şəxs 
meydana çıxar və azərbaycanlılara qarşı 
terrorun dayandırılmasını, bunun heç bir 
insani normalara sığmadığını bildirərdi. 
Bəlkə də bu barədə söz açanlar var, ancaq 
səsləri çıxmır, yaxud çox zəif çıxır. 

Tolstoy kimilər anlamalıdırlar: Azər-
baycan XİN-in mövqeyi budur ki, hansı-
sa cinayət əməlini araşdırmaq adı altında 
daha böyük cinayətlər törədilməsin.  Yəni, 
dövlət qurumumuz diplomatik etiketi poz-
mur, tam mahiyyət üzrə davranır. Hərçənd, 
azərbaycanlılara qarşı total təzyiqlər üçün 
uydurulmuş bəhanə əsl mahiyyət sayıla 
bilməz və bunu hər kəs bilir. Elə Tolstoyun 
özü də. Onun anlamadığı bir vacib məqam 
var. Söhbət insan hüquqlarından gedir. 
XX, əsrdə heç kəs deyə bilməz ki, bir döv-
lətin öz vətəndaşına, vətəndaşlığı olma-
yan şəxslərə qarşı törətdiyi qanunsuzluq, 
qəddarlıq və şiddət həmin dövlətin daxili 
işidir. dünki bəşəri dəyərlərin mühafizəsi 

ümumən insanlığın ümdə vəzifəsi qismin-
də qəbul olunur və bu, beynəlxalq hüquq 
prizmasından dəyərləndirilir. Əlbəttə, bey-
nəlxalq hüququ ayaqlar altına almış Rusi-
ya və onun Tolstoy kimi zəncantroplarını 
mövcud məqam düşündürməyə bilər... 

Amma Rusiyada bəzi suallara cavab 
tapılmalıdır. Məsələn, rus qoşunları nə 
üçün, hansı məqsədlə Krıma daxil olmuş-
dular? Əlbəttə, Kremlin strateji hədəfləri 
var idi. Ancaq rəsmi Moskva, o cümlədən 
Prezident Vladimir Putin nəinki Krımda, 
habelə Donetsk və Luqanskda rusların qo-
runmasının, onların hüquqlarına hörmətlə 
yanaşılmasının vacibliyini dəfələrlə vurğu-
layıb, “Ukrayna hakimiyyətinin məsələyə 
etinasız münasibətini” qabardıb. Tolstoyla-
rın məntiqini əsas tutsaq, Putinin mövqeyi 
Ukraynanın daxili işlərinə qarışmaq idi. 
Deməli, rus milləti mənsublarının qeydinə 
qalmaq Rusiyaya olarsa, Azərbaycana da 

azərbaycanlılar üçün narahatlıq keçirmək 
tam məqbuldur. O zaman Tolstoy nə üçün 
ölkəmizin XİN-nin bəyanatından “incik 
düşüb”?

Cavab sadədir. Tolstoy kimi şovinist 
neonasistlər ölkələri üçün sonsuz “səlahiy-
yətlər” və “imtiyazlar” müəyyənləşdirib-
lər. Onların hərbə-zorba ritorikalarının bü-
tün sərhədləri və mənəvi normaları aşdığı 
məlumdur. Ancaq reallıqlar var. Ukrayna 
ilə müharibəyə cəlb edilmiş Rusiya hazır-
da ağır durumdadır. Hakimiyyətin müha-
ribənin müqəddəsliyi ilə bağlı uydurduğu 
bütün saxta tezislərin geniş ictimai rəyə 
təsiri yoxdur. Ona görə döyüşmək üçün 
əsgər tapılmır. Bütün bunlar öz yerində. 
Daha bir mühüm məqam Rusiyanın nə 
üçün Ukrayna müstəvisində Qərbin “tələ-
sinə” düşməsidir. Hesab edirik ki, məsələ 
ətrafında təkcə ölkənin hakimiyyəti yox, 
bütövlükdə rus cəmiyyəti düşünməlidir. 

Özü də təkcə düşünməli yox, dərs çıxar-
malıdır. Bu gün Tolstoy kimi gerizəkalı-
lar, qəddar və qorxunc təfəkkür sahibləri, 
insan hüquqlarına həqarət çarçıları Rusiya 
Dövlət Dumasında kürsü zəbt edə bilir-
lərsə, deməli, ölkəni gələcəkdə daha ağır 
durum, strateji məğlubiyyətlər gözləyir. 
dünki bu kimi məxluqlar XX, əsr Rusi-
yasını çürük imperiya klişelərindəki kimi 
təsəvvürə gətirirlər. Belələri üçün başqa 
xalqların nümayəndələri ikinci növ insan-
lardır və çox təəssüf ki, onların təhlükəli 
tezisləri, loru dildə desək, yuxarıdan aşa-
ğı baxışları çoxmillətli federativ quruluşa 
malik Rusiyanın idarəçilik fəlsəfəsində də 
başlıca yer tutur. Saxta beynəlmiləlçiliyi 
əlində bayrağa çevirmiş keçmiş SSRİ də 
məhz tolstoyların xələflərinin sərsəmlikləri 
səbəbindən dağıldı.

Sonda yenidən dahi Lev Tolstoydan 
soz açaq. Ədibin yaradıcılığının müəyyən 
dövründə dini və fəlsəfi motivlər güclən-
miş, o, kilsəni və onun ikili standartlarını 
tənqid etmiş, paralel olaraq, öz dini-fəlsəfi 
sistemini qurmağa çalışmışdı. L.Tolstoyun 
sistemində əsas ideya insanlara sevgi, zora 
qarşı mənəvi dirənişlə cavab vermək və 
vicdanla yaşamaq üzərində qurulmuşdu. 
Bu yerdə yazımızın əvvəlindəki suala ca-
vab olaraq bildirək ki, lev tolstoylar olma-
saydı, Rusiya indikindən daha acınacaqlı 
duruma düşərdi. Ən mühüm, müəyyən 
mənada, ritorik mahiyyətli sual isə budur: 
Görəsən, nə oldu ki, Lev Tolstoy mənəvi 
zənginlik dövrünün üzərindən bir əsrdən 
çox zaman keçdikdən sonra Rusiyada 
onun soyadını daşıyan Pyotr adlı ksene-
fob peyda oldu? Ortada son dərəcə böyük 
ziddiyyət var. Görəsən, represiya ilham-
vericilərinə çevrilmiş pyotrları, Aleksandr 
Soljenitsinin təbirincə desək,  hansı analar 
doğdu? Nəzərə alaq ki, indiki halda Pyotr 
Tolstoy ölkədəki sərsəm təxəyyül sahiblə-
rinin ümumiləşdirilmiş obrazıdır. Rusiyanı 
sabiq SSRİ kimi uçuruma və məhvə apa-
ran, mütərəqqilikdən, insani yaşantıdan 
tam uzaq bir obraz.  Dünyaya isə ikinci 
Lev Tolstoy gəlməyəcək. Deməli, Rusiya-
da düşünməlidirlər ki, ədibin “İvan İliçin 
ölümü” əsərində təsvir olunmuş əzab və 
peşmanlıqla dolu daxili inqilab sonrası ya-
şanmış xilas anı da yaşanmayacaq.

Makronun telefon zəngi sülhə 
yox, Paşinyana “sərmayə”dir
Ermənistan baş naziri Nikol Pa-

şinyanla Fransa Prezidenti Emmanu-
el Makron arasında telefon danışığı 
olub. Hayastan baş nazirinin ofisin-
dən “Armenpress”ə verilən məluma-
ta görə, görüşdə Ermənistan±Fransa 
ikitərəÀi münasibətlərinə, regional və 
beynəlxalq gündəliyə aid məsələlər 
müzakirə olunub.

Paşinyan Makrona iki ölkə arasında 
münasibətlərin inkişafına verdiyi şəx-
si töhfələrə görə təşəkkür edib. Tərəflər 
müxtəlif sahələrdə ikitərəfli əməkdaşlı-
ğı daha da canlandırmaq barədə razılığa 
gəliblər. Fransa Prezidenti Ermənistanda 
həyata keçirilən islahatlar proqramını və 
Paşinyan hökumətinin qəbul etdiyi sülh 
strategiyasını dəstəklədiyini bildirib.

Bundan sonra həm E.Makron, həm də 
N.Paşinyan “X” mikrobloqlarında telefon 
danışığını qiymətləndirən paylaşımlarla 
çıxış ediblər. Makron telefon danışığını 
müsbət dəyərləndirdiyini bildirib. O, Er-
mənistan baş naziri ilə çox yaxşı telefon 
danışığı apardığını qeyd edib: “Mən Ermə-
nistan demokratiyasını pozmaq cəhdlərinə 
qarşı mübarizədə Fransanın həmrəyliyini 
ifadə etdim. Həmçinin onun Azərbaycanla 
sülhün bərqərar olması və Türkiyə ilə mü-
nasibətlərin normallaşdırılması istiqamə-
tində göstərdiyi cəsarətli səylərə dəstə-
yimizi bir daha təsdiqlədim. Sülh və açıq 
sərhədlər bütün region üçün mühüm hadisə 
olacaq”.

Telefon danışığının təfərrüatlarını 
təqdim edən Paşinyan isə bildirib ki, E.
Makronla söhbət zamanı ikitərəfli, regional 
və beynəlxalq gündəliyin əsas məsələlə-
ri, o cümlədən sülh strategiyası müzakirə 
olunub: “Mən ona əlaqələrin möhkəmlən-
dirilməsində şəxsi töhfəsinə görə təşəkkür 
etdim”.

***
İki ölkə lideri arasında baş tutmuş te-

lefon danışığında bir neçə mühüm nüans 
diqqəti cəlb edir. Hesab etmək olar ki, 
bu, təkcə diplomatik protokol qaydasının 
tələbi olan ikitərəfli münasibətlərin müza-
kirəsi deyil, həm də Fransanın regiondakı 
yeni mövqelərinin konturlarının növbəti 
dəfə cızılmasına cəhddir. Makronun açıq-
lamasında “Ermənistan demokratiyasını 
pozmaq cəhdlərinə qarşı Fransanın həm-
rəyliyi” ifadəsi, əslində, Ermənistandakı 
daxili qarşıdurmalara və Paşinyanın re-
vanşist müxalifətlə mübarizəsinə birbaşa 

dəstək kimi səslənir. Bu, Fransanın, fak-
tiki olaraq, Ermənistanın daxili siyasətinə 
açıq müdaxilə səviyyəsində çıxış etdiyini 
göstərir. Halbuki əsl demokratiya yalnız 
hakimiyyətə dəstək verməklə deyil, həm 
də müxalif fikirlərin sərbəst ifadəsinə şəra-
it yaratmaqla ölçülür.

Telefon danışığında Makronun Azər-
baycanla sülh istiqamətində aparılan da-
nışıqlara “dəstək verdiklərini” bildirməsi 
isə təzadlı görünür. dünki Fransa Senatı-
nın və Milli Assambleyasının bir neçə dəfə 
Azərbaycana qarşı qəbul etdiyi qərəzli 
qətnamələr, eləcə də Fransanın Avropa İt-
tifaqında və BMT-də Bakıya qarşı göstər-
diyi açıq təzyiqlər bu “dəstəyin” formal 
diplomatik cümlədən ibarət olduğunu 
göstərir. Əgər Fransa həqiqətən də Cənubi 
Qafqazda sülh istəyirsə, o zaman Ermənis-
tanı destruktiv ritorikadan çəkindirməli və 
Zəngəzur dəhlizi, sərhədlərin delimitasiya-
sı kimi proseslərdə obyektiv mövqe tutma-
lıdır.

Paşinyanın “Makronun şəxsi töhfəsi” 
ifadəsi, əslində, Ermənistan–Fransa müna-
sibətlərinin rəsmi formatdan çıxaraq şəxsi 
münasibətlər səviyyəsində qurulduğunu 
göstərir. Bu da onu göstərir ki, bir ölkənin 
siyasi xəttini başqa ölkə liderinin şəxsi ira-
dəsinə bağlamaq ciddi risklər yarada bilər.

Telefon danışığını həm də Fransanın 
regionda itirdiyi nüfuzunu Ermənistan 
vasitəsilə kompensasiya etmək cəhdi ad-
landırmaq mümkündür. Azərbaycan və 

Türkiyə ilə münasibətləri pozulmuş, Gür-
cüstanla əlaqələri məhdud olan Makron 
hökuməti Cənubi Qafqazda “demokratiya 
qalası” kimi yalnız Paşinyanı görməkdədir. 
Lakin Fransa bu yolla regionda real sülhə 
deyil, daha çox Paşinyanın hakimiyyətini 
qoruma strategiyasına xidmət edir.

Fransa Prezidentinin Paşinyanın “sülh 
strategiyasına” dəstək verdiyini bəyan et-
məsi ilk baxışda pozitiv görünsə də, əslin-
də ziddiyyətli yanaşmadır. dünki bu “sülh 
strategiyası” hələ də real nəticələr vermə-
yib və Ermənistan tərəfi konkret öhdəlik-
lərdən yayınmaqda davam edir. Makronun 
bu dəstəyi daha çox Paşinyanın hakimiy-
yətini gücləndirməyə yönəlmiş siyasi jest 
kimi görünür. Əgər Fransa həqiqətən isla-
hat və sülh prosesinə töhfə vermək istəyir-
sə, Ermənistanı öhdəliklərini yerinə yetir-
məyə təşviq etməlidir. Hazırkı vəziyyətdə 
isə Makronun bəyanatı Paşinyanın daxili 
və xarici legitimliyini artırmaq məqsədi 
daşıyır. Bu, sülhdən çox siyasi manevr və 
təsir uğrunda mübarizəyə bənzəyir.

***
Paşinyan və Makron bir-birinin ünva-

nına təriflər yağdırarkən Rusiya–Ermə-
nistan münasibətlərində mövcud böhranın 
daha da dərinləşdiyi diqqətdən yayınmır. 
Rusiyanın Xarici işlər naziri Sergey Lav-
rov dünən Erməni Apostol Kilsəsi ətrafın-
dakı vəziyyəti şərh edərkən “bu münaqişə 
həll olunmalıdır” - deyib. Qırğızıstanda 
Kollektiv Təhlükəsizlik Müqaviləsi Təş-

kilatının Xarici İşlər Nazirləri Şurasının 
iclasında iştirak edən Lavrov jurnalistlərə 
deyib: “Rusiya kilsənin əsassız hücumların 
hədəfinə çevrilməməsində maraqlıdır. Biz 
Ermənistanda baş verənlərin hər biri ilə 
bağlı ciddi narahatlığımızı ifadə etmişik. 
Təbii ki, bu, qonşularımızın daxili işidir, 
lakin min illər tarixi olan apostol kilsəsinə 
qarşı hücumlar ciddi narahatlıq yaradır. 
Kilsə ənənəvi olaraq erməni cəmiyyətinin 
əsas sütunlarından biri olub və biz onun 
faktiki olaraq, heç bir ciddi səbəb olma-
dan əsassız hücumlara məruz qalmasını 
istəməzdik”.

Ermənistan xarici işlər naziri Ara-
rat Mirzoyan isə rusiyalı həmkarına sərt 
cavab verib. İrəvanda Avropa İttifaqının 
xarici işlər və təhlükəsizlik siyasəti üzrə 
ali nümayəndəsi, Avropa Komissiyasının 
vitse-prezidenti Kaya Kallasla birgə mət-
buat konfransında Mirzoyan deyib: “Hör-
mətli həmkarım Sergey Lavrovun şərhi 
ilə qısaca tanış oldum. Cənab Lavrovun 
məlumatları düzgün və dolğun deyil. Səhv 
etmirəmsə, o, “hakimiyyətin kilsəyə qarşı 
mübarizəsi” ifadəsini işlədib. Cənab Lav-
rovun məlumatları həqiqətə uyğun deyil. 
Ermənistanda hakimiyyətin kilsəyə qarşı 
hər hansı mübarizəsi yoxdur. Lavrovun 
nəzərdə tutduqları çox güman ki, bir neçə 
kilsə xadiminin siyasətə müdaxiləsi və on-
ların qanunsuz çevriliş cəhdlərində iştirakı 
və ya təşəbbüsü ilə bağlıdır. Bu, hüquqi 
prosesdir və Ermənistanın daxili işidir. 
Yaxşı olardı ki, Rusiya XİN Ermənistanın 
daxili işlərinə və daxili siyasətinə qarışma-
sın. Rusiyanın rəsmi şəxsləri, parlamen-
tariləri və media ekspertləri Ermənistanın 
suverenliyinə hörmətlə yanaşmalı və özlə-
rinə bir daha bizim daxili işlərimizə qarış-
maq imkanı tanımamalıdırlar”.

Beləliklə, Paşinyan və Makronun qar-
şılıqlı tərifləri fonunda Rusiya–Ermənistan 
münasibətlərindəki böhranın dərinləşməsi 
açıq şəkildə hiss olunur. S.Lavrovun Ermə-
ni Apostol Kilsəsi ilə bağlı aparılan istin-
taqa dair narahatlığı Moskvanın bu institut 
vasitəsilə Ermənistandakı təsir imkanlarını 
qorumağa çalışdığını göstərir. Lavrov kil-
səni “erməni cəmiyyətinin sütunu” kimi 
təqdim etməklə, faktiki olaraq, revanşist 
dairələrin müdafiəsinə qalxır. A.Mirzoya-
nın sərt reaksiyası isə Kremlin Ermənista-
nın daxili işlərinə təsir etməsinə qarşı rəs-
mi İrəvanın getdikcə artan narazılığını əks 
etdirir. Mirzoyan ilk dəfədir ki, bu qədər 
açıq və kəskin şəkildə “daxili işlərə qarış-

mayın�” mesajını verir. Onun kilsə xadim-
lərini “çevriliş təşəbbüskarları” kimi təq-
dim etməsi daxildə siyasi qarşıdurmanın 
nə qədər dərinləşdiyini nümayiş etdirir. Er-
mənistan rəhbərliyi artıq Rusiyadan gələn 
təhdidləri “suverenliyə müdaxilə” kimi 
dəyərləndirməyə başlayıb. Bu, Ermənista-
nın Qərbə inteqrasiyasının sürətləndiyini 
və Moskvanın regiondakı təsirini itirdiyini 
göstərən daha bir bariz nümunədir.

– Ermənistanda siyasi proseslər 
sürətlə inkişaf edir. Paşinyan iqtidarı 
qəti hərəkətləri ilə müxalifətin istə-
nilən təzahürlərini neytrallaşdırır: Par-
lament müxalifətinin liderlərinə qarşı 
cinayət işi başlanıb, kilsə xadimləri 
saxlanılıb, katolikosa qarşı kampani-
ya aparılır, Rusiyanın zəngin ermənisi 
həbs edilib. Rusiyadan gələn xarici 
təsir prosesin seçkiyə getməsinin qar-
şısını almağa yönəlib. Paşinyanın sərt 
reaksiyası da məhz bundan qaynaqla-
nır.

Əgər Ermənistandakı siyasi pro-
seslərə kənar təsir, yəni Rusiyanın re-
vanşistlərə “stavka” etməsi olmasaydı 
bu məsələ Azərbaycanda reaksiya 
doğurmazdı. Bakıda çox yaxşı başa 
düşürlər ki, “müxalifətçilər” və “ic-
timai fəallar” adı altında gizlənənlər 
Moskvanın peşəkar marionetləridir. 
Ona görə də Azərbaycanın mövqeyi 
aydındır: Biz hər şeyi görürük, hamını 
tanıyırıq və hər şeyə hazırıq.

Ekspert rəyi




